
Annotatsiya. Mazkur maqolada boshlang‘ich sinf o‘quvchilarida ekologik

tarbiyani shakllantirishda zamonaviy ta’lim texnologiyalarining ganchalik
ahamiyatli ekanligi yoritilgan. Ekologik ongni rivojlantirishda multimedia

vositalari, interaktiv metodlar va raqamli ta’'lim resurslarining pedagogik
imkoniyatlari tahlil qilingan. Tadqgiqot natijalari zamonaviy texnologiyalar
ekologik bilimlarni samarali o‘zlashtirish va tabiatga mas’uliyatli munosabatni
shakllantirishga xizmat qilishini ko‘rsatadi.

Kalit so’zlar: ekologik tarbiya, boshlangich ta’'lim, zamonaviy
texnologiyalar, ekologik ong, pedagogik texnologiya, multimedia, ekologik
madaniyat,interaktiv metod,ekologik bilim.

Hozirgi davrda ekologik muammolarning kuchayib borishi ta’lim tizimida
ekologik madaniyatni shakllantirish masalasini dolzarb vazifaga aylantirdi.
Shuning uchun global ekologik muammolar ta’lim tizimi oldiga tabiatga
mas’uliyatli avlodni tarbiyalash vazifasini go‘ymoqda.

O‘zbekiston Respublikasining 2019-yilgi 434-sonli qarori bilan
tasdiglangan “Ekologik ta’limni rivojlantirish konsepsiyasi” bu boradagi huquqiy
asos bo‘lib xizmat qiladi [1].

Tabiiy resurslardan oqgilona foydalanish va atrof-muhitni asrash g‘oyalarini
yosh avlod ongiga singdirish ta’lim jarayonining muhim yo‘nalishlaridan biri
hisoblanadi [16, 17].

Pedagogik tadqiqotlarda ekologik tarbiya shaxsning tabiatga ongli
munosabatini shakllantiruvchi uzluksiz jarayon sifatida talqin etiladi [18, 19].

Boshlang‘ich sinf yoshidagi o‘quvchilar psixologik jihatdan sezgir,
kuzatuvchan va taglidga moyil bo‘lganligi sababli ekologik tasavvurlar aynan shu
davrda samarali shakllanadi [20, 21]. Shu bois, ekologik ta’limni zamonaviy
pedagogik texnologiyalar asosida tashkil etish muhim ahamiyat kasb etadi.
Zamonaviy ta’lim vositalari o‘quvchining bilish faoliyatini faollashtirib, bilimni
ko‘rgazmali tarzda o‘zlashtirishga yordam beradi [4].

Boshlang‘ich sinf o‘quvchilarida ekologik savodxonlik va madaniyat ta’lim-
tarbiya muassasalari va oila muhitida amalga oshiriladi.Ekologik tarbiya
o‘quvchilarda tabiat va inson o‘rtasidagi o‘zaro bog'liglikni anglash, ekologik
muammolar mohiyatini tushunish hamda ekologik mas’uliyatni rivojlantirishga
xizmat qiladi [5]. Boshlang‘ich ta’limda bu jarayon ko‘rgazmalilik, amaliy faoliyat
va kuzatish metodlari orqali samarali amalga oshiriladi [6].

Zamonaviy texnologiyalar ekologik ta’lim mazmunini yangi bosqichga olib
chigmoqgda. Multimedia vositalari orqali berilgan ma’lumotlar o‘quvchilarning
eslab qolish darajasini oshirishi ilmiy tadqiqotlarda isbotlangan[20]. Animatsiya
va videomateriallar yordamida tabiatdagi murakkab jarayonlar bolalar uchun
sodda va tushunarli shaklda namoyon etiladi [3].

Interaktiv metodlardan foydalanish o‘quvchilarning mustaqil fikrlashi,
omma oldida fikrini erkin bayon eta olishini rivojlantiradi. Muammoli vaziyatlar
asosida tashkil etilgan topshiriglar bolalarni sabab va oqibatlarni tahlil qilishga
o‘rgatadi [22]. Bu esa boshlang‘ich sinf o‘quvchilarida ekologik tafakkurning
shakllanishiga xizmat qiladi.

Ragamli texnologiyalar, jumladan virtual ekskursiyalar va interaktiv
platformalar o‘quvchilarga turli ekologik hududlarni kuzatish imkonini beradi.
Bunday yondashuv ekologik bilimni real hayot bilan bog‘lashga yordam beradi
hamda ekologik ong rivojlanishini tezlashtiradi [7, 8].

Tilshunos olim A.Xojiyev ta’kidlaganidek, ta’lim jarayonida tushunchalarni
aniq va sodda ifodalash o‘quvchilarning mazmunni chuqur anglashiga xizmat
qiladi [24]. Shu jihatdan ekologik mavzularni tushuntirishda sodda, ravon va
tushunarli nutqdan foydalanish boshlang‘ich sinfda muhim metodik talab
hisoblanadi.

Boshlang‘ich sinf o‘quvchilarida ekologik tarbiyani shakllantirish kelajakda
ekologik madaniyatli jamiyatni rivojlantirishning muhim omili hisoblanadi.

Zamonaviy texnologiyalar yordamida tashkil etilgan ta’lim jarayoni
o‘quvchilarning ekologik bilimlarini mustahkamlab, ularning tabiatga ongli
munosabatini rivojlantiradi [9, 10]. Natijada ekologik ta’lim nazariy bilim
darajasida qolmay, o‘quvchilarning kundalik xulg-atvoriga singib boradi. Shu
sababli boshlang‘ich ta’limda ekologik tarbiyani zamonaviy pedagogik
texnologiyalar bilan uyg‘unlashtirish pedagogik samaradorlikni oshiruvchi
muhim omil sifatida namoyon bo‘ladi

